
Ekainaren 3a
UPN talde parlamentarioari atxikitako foru parlamentari Félix Zapatero Soria jaunak 11-24/PES-00232 galdera egin du, idatziz erantzun dakion, abeltzaintzako ustiategien eta hiri saneamenduaren hondakinen kudeaketari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa: 
1.- Ultzama, Anue eta Odietako ibarretan abeltzaintzako ustiategietako hondakinen eta hiri-saneamenduaren kudeaketa dela-eta gertatzen ari den arazo estrukturala ikusita, Ingurumen Departamentuak zer neurri hartuko du horiek kudeatzeko?
Ingurumen Zuzendaritza Nagusiari atxikitako Ingurumen Ikuskapenen Atalak honako hau erantzuten du: 
· Ikuskapena egiteko bisitak Nafarroako jarduera industriala ikuskatzeko programaren barnean. Adierazi behar da zona horietan dauden mota horretako instalazioek ingurumen baimen bateratuaren araubidearen barruan funtzionatzen dutela, eta ikuskapen programak lehentasuna ematen die ingurumen baimen integratua gisa funtzionatzen dutenei.
· Ibilgura nahita egindako isurketen jarraipena egitea eta kontrolatu gabeko aldi baterako biltegiratzeak murriztea Basozainak-Ingurumena Zaintzeko Taldearen aldetik. Noizean behingo jarraipen orokorra eginen da, baita zona zehatzetako jarraipen espezifikoagoak ere. 
· Abeltzainei informazioa ematea jakinarazteko plater-, haizemaile- eta kanoi-sistemak ordezkatu behar direla, debekatuta baitaude (Nekazaritza lurzoruetan elikadura jasangarrirako arauak ezartzeko irailaren 27ko 1051/2022 Dekretuaren 10. artikulua), eta beste egokiago batzuk jarri behar direla (hodi esekiak), baita ibilguarekiko distantziak bete ere.
· Ultzamako Udalari Ikuskapenaren eredu soila eman zaio bere eskumeneko instalazioak azter ditzan. Udalak egokitzat jotzen badu, Basozainak-Ingurumena Zaintzeko Taldea harekin izanen da lehenengo ikuskapenetan, laguntza teknikoa emate aldera. 
· Ultzama ibaiaren kalitatearen harira, NILSArekin adostu da P tratamendu bat egitea udan Latasako hiri HUAn eutrofizazioa saiheste aldera.
Bestalde, Ingurumen Zuzendaritza Nagusiari atxikitako Kutsaduraren aurkako Prebentzio Atalean ingurumen baimen bateratua duten Ultzamako abeltzaintza instalazioetako datuak alderatzen ari dira abeltzaintzako zentsuarekin, zehazteko eta gainditzerik dagoen zentsu horren eta emandako ingurumen baimenetan adierazten diren kopuruen artean. 
2.- Ultzamako biogas-plantaren jarduera berriz abian jartzeko asmorik ba al du? Planta ezertarako erabiltzen al da gaur egun?
Ingurumen Zuzendaritza Nagusiari atxikitako Ingurumen Ikuskapenen Atalak honako hau erantzuten du:
– Ultzamako biogas planta berriz abian jartzeko aurreikuspena Udalaren eskumena da, hura baita berorren titularra. Adierazi behar da jarduera hori berriz abian jartzeko inbertsio handia beharko zela, planta egoera txarrean baitago gaur egun. Departamentuak jotzen du guragarria dela hura funtzionatzea, inguru horretan mindaren kudeaketa zentralizatzen lagunduko bailuke, baita elektrizitatea ekoizten ere erregai berriztagarri baten bidez, beste erregai fosil batzuen bidez sortzen dena ordezkatzeko; horrez gain, lurrean aplikatzekoa den karga organikoa murriztuko luke eta CH4 emisioak ere bai (berotegi efektuko gasa). 
Horregatik, Departamentuak Udalari adierazi dio laguntzeko prest dagoela biometanizazioko instalazioa berriz martxan jartzeko prozesuan, dauden minda deposituak barne.
– Gaur egun biometanizazioko planta ez da erabiltzen ari, baina minda biltegiratzeko deposituak inguruko abeltzainek erabiltzen dituzte beren instalazioetako biltegiratzearen gehigarri gisa.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

